
	Dirulaguntza deia: BEASAINGO UDALERRIAN HEZKUNTZAKO JARDUERA OSAGARRIAK ANTOLATZEKO IKASTETXEEI ETA GURASO ELKARTEEI DIRULAGUNTZAK EMATEKO OINARRI ARAUTZAILEAK. 2026. URTEA.

	

	Argitara ematen da deialdiaren laburpena dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artikuluetan ezarritakoari jarraituz. Testu osoa Dirulaguntzen Datutegi Nazionalean kontsulta daiteke: (http://www.pap.minhap.gob.es/bdnstrans).

	

	1. Dirulaguntzaren xedea.

	

	Udalaren helburua da Beasaingo Haur Hezkuntza, Lehen Hezkuntzako eta Bigarren Hezkuntzako ikasleen prestakuntza, sustapena eta garapen integrala bultzatzea, hezkuntza-komunitatearekin elkarlanean.
Horretarako, Beasaingo ikastetxeek eta guraso-elkarteek, eskola ordutegi barruan, eskolaz kanpo eta oporraldietan antolatutako hezkuntza-jarduera osagarriak, sustatu nahi dira, betiere herriko ikasleei zuzenduta.
Ikuspegi horretatik, udalaren xede nagusia da ikasleen hazkunde pertsonala eta aisialdi hezitzailea sustatzen duten jarduerak bultzatzea, Bizikidetza, harreman onak, aukera-Berdintasuna, Aniztasuna eta Kulturartekotasuna bezalako balioak oinarri hartuta.

	

	2. Dirulaguntza eskatzeko bete behar diren baldintzak

	

	ERAKUNDE ONURADUNAK
Oinarri hauetan ezarritako dirulaguntzak eskatu ahal izango dituzte:
- Beasaingo Haur Hezkuntzako eta derrigorrezko Lehen eta Bigarren Hezkuntzako ikastetxeak.
- Haur Hezkuntzako eta derrigorrezko Lehen eta Bigarren Hezkun¬tzako ikasleen Gurasoen Elkarteak.
- Beasaingo ikastetxeetako irakaskuntza-kooperatibak, baldin eta guraso-elkarterik ez badute eta horien berezko funtzioak beren gain hartzen badituzte.
Erakunde horiek egunean izan beharko dituzte Gizarte Segurantzarekiko eta Udal eta Foru Ogasunarekiko betebeharrak.

ESKAERAK. AGIRIAK
Eskaerak Udaletxean aurkeztu behar dira, honako agiri hauekin batera:
- Eskaerari dagokion inprimaki ofiziala, erakunde sinatzailearen ordezkari izateko legezko gaitasuna duen pertsonak sinatua.(I eranskina)
- Laguntzea eskatzen den ekintza edo programari buruzko txosten zehatza, behar bezala sinatuta.
- Dirulaguntza eskatzen den proiektu, jarduera edo programa espezifikoen gastu eta diru-sarreren aurrekontua, behar bezala sinatuta (II eranskina).
- Dirulaguntza helburu duen irakaskuntza mailetan ikastetxean matrikulatutako ikasle kopurua.
- Jarduera konkretuetarako eskabideetan: adierazi beharko da zenbatek parte hartuko duten, eta non eta noiz egingo dituzten.
- Ikastetxearen HKI agiria (Hezkuntza Konplexutasunaren Indizea)
- Ikasturteko programa eta jardueretarako eskabideetan: aipatuko dira erakunde eskatzaileak zer baliabide eta azpiegitura dituen jarduera egiteko
- Beste erakunde batzuekin batera finantzatzeko eskaera edo ebazpena, behar bezala sinatuta.
- Erakunde eskatzailearen IFKren kopia.
- Erakunde eskatzailearen estatutuak. Estatutuak, diru-laguntza lehenengo aldiz eskatzen duten erakundeek eta estatutuetan aldaketaren bat egin duten erakundeek bakarrik aurkeztu beharko dituzte.
- Sinatzailea erakunde eskatzailearen ordezkari dela egiaztatzen duen agiria.

	

	3. Dirulaguntzaren zenbatekoa

	

	Hurrengo oinarrietan araututako laguntzak finantzatzeko aurreikusitako aurrekontua 100.000€-koa da 1 0241.481.323.00.01 2026 aurrekontu partidaren kargura.	

	

	4. Eskaerak non eta noiz aurkeztu

	

	Oinarriak BDNSra bidaliko dira, eta GAOn argitaratu eta hurrengo egunetik aurrera hasiko da kontatzen eskabideak aurkezteko epea, eta 2026-07-01ean amaituko da.

Eskaerak telematikoki aurkeztuko dira Beasaingo Udalean, helbide honetan: www.beasain.eus



